
Ո Ր Ո Շ ՈԻ Մ
«04»  սեպտեմբերի 2015 թվական  N 116–Ն
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2014 ԹՎԱԿԱՆԻ ԴԵԿՏԵՄԲԵՐԻ 12-Ի  N 205-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ>>

     Ղեկավարվելով <<Տեղական ինքնակառավարման մասին>> Հայաստանի Հանրապետության օրենքի 16-րդ հոդվածի 1-ին մասի 3-րդ կետով, <<Իրավական ակտերի մասին>> Հայաստանի Հանրապետության օրենքի 70-րդ հոդվածի  2-րդ մասի 3-րդ կետով, 5-րդ մասի 1-ին պարբերությամբ, <<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 33-րդ հոդվածի 4-րդ մասով՝  համայնքի ավագանին որոշում է.
1.  Գյումրի համայնքի ավագանու 2014 թվականի դեկտեմբերի 12-ի <<Հայաստանի Հանրապետության Շիրակի մարզի Գյումրի համայնքի 2015 թվականի բյուջեն հաստատելու մասին>> N 205-Ն որոշմամբ հաստատված Գյումրի համայնքի 2015 թվականի բյուջեում  կատարել հետևյալ փոփոխությունները՝ 

  1) համայնքի բյուջեի Ֆոնդային մասի մուտքերը հողի օտարումից ավելացնել 48.000.000 (քառասունութ միլիոն) Հայաստանի Հանրապետության դրամով, համապատասխանաբար  ավելացնել բյուջեի ֆոնդային մասի ելքերը և այն՝ 7.000.000 (յոթ միլիոն) Հայաստանի Հանրապետության դրամը, ուղղել 1/1/1 գործառական դասակարգման (5113) <<Շենք-շինությունների կապիտալ նորոգում>>  տնտեսագիտական դասակարգման հոդվածին, 10.000.000 (տաս միլիոն) Հայաստանի Հանրապետության դրամը՝  1/1/1 գործառական դասակարգման (5111) <<Շենք-շինությունների ձեռքբերում>> տնտեսագիտական դասակարգման հոդվածին, 30.000.000 (երեսուն միլիոն) Հայաստանի Հանրապետության դրամը՝  4/5/1 գործառական դասակարգման (5113) <<Շենք-շինությունների կապիտալ նորոգում>> տնտեսագիտական դասակարգման  հոդվածին և 1.000.000 (մեկ միլիոն) Հայաստանի Հանրապետության դրամը՝ 6/6/1 գործառական դասակարգման (5129) <<Այլ մեքենաներ, սարքավորումներ>> տնտեսագիտական դասակարգման հոդվածին,

2) համայնքի բյուջեի վարչական մասի 1/1/1 գործառական դասակարգման (4111) <<Աշխատողների աշխատավարձեր և հավելավճարներ>> տնտեսագիտական դասակարգման  հոդվածը նվազեցնել 14.000.000 (տասնչորս միլիոն) Հայաստանի Հանրապետության դրամով, բյուջեի վարչական մասի պահուստային ֆոնդը ավելացնել 14.000.000 (տասնչորս միլիոն) Հայաստանի Հանրապետության դրամով և այն ուղղել ֆոնդային մաս՝ 1/1/1 գործառական դասակարգման (5111) <<Շենք-շինությունների ձեռքբերում>> տնտեսագիտական դասակարգման  հոդվածին,

 3) 1-ին, 2-րդ և 3-րդ հատվածները՝ շարադրել նոր խմբագրությամբ՝ համաձայն համապատասխանաբար NN 1-ին , 2-րդ, 3- րդ հավելվածների:

2. Հանձնարարել ֆինանսատնտեսագիտական բաժնի պետին՝ կատարել համապատասխան փոփոխությունները օրենքով սահմանված կարգով:           

              Կողմ (14) 
     Դեմ (0) 
Ձեռնպահ(0)

